Rimèd-razyé
Ou pa bizwen ay an fonbwa pou touvé zèb-razyé. Mi yo la, owa a-w. Yo ka kouri adan tras, adan koulé
, asi mòn. Ka ni tèlman délè, ou ka oblijé raché adan pou défouni-yo tibwen.

Bon enpé zèb-razyé sé rimèd. Dayèpouyonn, sé rimèd-razyé nou ka kriyé-yo an moman-lasa. 

É moun-la, travay a-y sé ba-w rimèd-razyé pou géri kò a-w lè ou malad, moun-lasa, yo ka kriyé-y dòktè-fèy ouben dòktè-zèb. An ka palé moun, afòs yo sèvi épi zèb-razyé, yo konnèt pou kibiten yo bon, kijan pou sèvi épi yo.

Mé isidan, tini dòktè èvè famasyen ki woulé asi plant an nou isidan , yo fè liv asi sa.

 A pa jòdi ni yè moun kotésit ka sèvi épi zèb pou rimèd. Si sé pou bay non a rimèd-razyé an nou, nou pé ké bout jòdila. 

Ni sa ka sèvi pou fè té, kontèl balyé-dou, bazilik, vèltivè, vèmisèl yo ka kriyé sanpyé, siryo...

Ni sa ka sèvi pou fè ben : ben féyaj pou rafréchi, ben démaré, ben pou lè ou ni ou gratèl.

Ou tini sandragon-la. [...] Tini balyé onzè, soumaké, patchouli...

Tini adan sé rimèd-razyé-la, ou ka sèvi épi yo, lè ou ni blès, bobo. Sé konsa ou pé pwan danday, géritout, zèb chapantyé...

Délè ou pé sèvi épi menm zèb-la, an té, an ben, évè sé fèy-la krazé, silon malad-la ou ni la.

Sylvian Telchid

Objectifs : 

· Comprendre ce que sont les « rimèd-razyé » et leur utilité dans la société créole.
· Découvrir une pratique de soin créole.

Activités langagières : 

CE/CO

Possibilité d’enregistrer le texte pour les élèves qui débutent.

Travailler en binôme.

1. Oti zèb-razyé ka pousé ? Es sé moun ka planté-y ?
2. Rèkopyé on fraz ka montré sé zèb-lasa ka pousé kon tilili.

3. Es sé bon oben mové zèb ? Ka ki fè-w di sa ?

4. Espliké ka ki « rimèd-razyé » ? 
5. Kijan ou té ké chalviré « rimèd-razyé » an fransé ?
6. Kijan yo ka sèvi évè yo ?
7. Montré ni on syans alantou a jan pou sèvi avè rimed-razyé.

8. Ka rimèd-razyé pé géri silon tèks-la ?
9. Chéché an tèks-la dé mo make-la ka sèvi avè’y pou palé dè maladi.

10. Montré ni diféran jan pou sèvi avè yo pou géri moun ?

11. Parapòt a tousa ou li, silon vou, ka sé pé vé di « lanati sé on longan » ?
EE/EO : Sèvi avè yonndé mo é èsprésyon ou aprann adan tèks-lasa pou èspliké ka ki rimèd-razyé.

� Koulé : Vallée, vallon





